
GLOBALLASHUV SHAROITIDA 
TRANSCHEGARAVIY SUV 

RESURSLARDAN SAMARALI 
FOYDALANISHNI BOSHQIRISH

Mirzayev Musurmon Umidullayevich
TDAU “Biznesni boshqarish” kafedrasi katta o‘qituvchisi

Annotatsiya: Maqolada qishloq xo‘jaligida globallashuv sharoitida transchegaraviy suvlardan samarali foydalanishni 
boshqarish, suv resurslaridan foydalanish samaradorligi, suv tanqisligini yumshatish bo‘yicha amalga oshirilishi lozim 
bo‘lgan chora-tadbirlar, suv resurslarini yеtkazib berish xizmatini samarali tashkil qilish yoritilgan.

Kalit so‘zlar: samaradorlik, suv resurslari, tomchilab sug‘orish, transchegaraviy, agromeliorativ, irigatsiya, strategiya, 
sug‘orish rejasi, limit.
Abstract: The article deals with the issues of managing the effective use of transboundary waters in the context of global-
ization in agriculture, the efficiency of water resources use, measures to mitigate water scarcity, effective organization of 
water delivery services.

Key words: efficiency, water, drip irrigation, transboundary, agromelioration, irrigation, strategy, irrigation plan, limit.
Аннотация: В статье рассматриваются вопросы управления эффективным использованием трансграничных вод 
в условиях глобализatsiи в сельском хозяйстве, эффективности использования водных ресурсов, мер по смяг-
чению дефицита воды, эффективной организatsiи служб доставки водных ресурсов.

Ключевые слова: эффективность, водные ресурсы, капельное орошении. трансграничный, агромелиоратив, 
ирригaция, стратегия, план орошения, лимит.

K I R I S H
Jahon mamlakatlarida globallashuvni yuzaga kelishi va aholi sonining sezilarli darajada ko‘payib borayot-

ganligi va iqtisodiyot tarmoqlarining jadal sur’atlarda rivojlanayotganligi transchegaraviy suvlarga bo‘lgan 
talabning keskin ortishiga sabab bo‘lmoqda. Buning natijasida dunyoning ko‘plab mintaqalarida suv tanqisligi 
kuzatilmoqda. Olimlarning ta’kidlashicha, “2030-yilga borib jahon aholisining 47 foizi suv tanqisligi sharoitida 
yashashga majbur bo‘ladi”1. Hozirgi kunda jahon bo‘yicha iste’mol qlinadigan suvning 70 foizi qishloq xo‘jaligi 
hissasiga to‘g‘ri keladi. Aksariyat rivojlangan xorijiy davlatlarda suv ta’minotini tashkil etish, moliyalashtirish va 
boshqarishda bozor mexanizmlarini qo‘llash ijtimoiy – iqtisodiy rivojlanishning ustuvor yo‘nalishlaridan biri sifa-
tida belgilangan. Mustaqillik yillarida mamlakatimizda suv xo‘jaligini boshqarish tizimi tubdan isloh qilindi, suv 
resurslaridan maqsadli va oqilona foydalanish ishlari amalga oshirildi hamda sug‘oriladigan yеrlarning meliorativ 
holati yaxshilandi. Buning natijasida suvdan limit bo‘yicha foydalanishga o‘tilganidan keyin so‘nggi 15 yil davo-
mida bir gektar hisobiga suvni yo‘qotish hajmi 10-12 foizga kamaydi2, suv xo‘jaliklari faoliyatining miqdor va sifat 
ko‘rsatkichlari yaxshilandi. Ushbu tadbirlar qishloq xo‘jaligi ekinlari hosildorligi o‘sishi va mazkur tarmoqning 
barqaror rivojlanishga asos yaratdi. Shu bilan birga, bugungi kunda qishloq xo‘jaligida suv resurslaridan foydal-
anishni tashkil etish bo‘yicha o‘z yеchimini kutayotgan muammolar ham mavjud bo‘lib, jumladan, suvni yеtkazib 
berish, suvdan foydalanish ishlarini samarali boshqarish va bozor mexanizmlarini qo‘llash, suvga haq to‘lash 
tartib-qoidalari hamda shartnoma majburiyatlarini bozor munosabatlariga moslashtirish dolzarb masalalardan 
hisoblanadi. 2017-2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha 
Harakatlar strategiyasida “sug‘oriladigan yеrlarning meliorativ holatini yanada yaxshilash, melioratsiya va irri-
gatsiya obyektlari tarmoqlarini rivojlantirish, qishloq xo‘jaligi ishlab chiqarish sohasiga intensiv usullarni, eng 
avvalo, suv va resurslarni tejaydigan zamonaviy agrotexnologiyalarni joriy etish”3 bo‘yicha ustuvor vazifalar 

1	 www. un. org- Birlashgan Millatlar Tashkilotining rasmiy sayti.
2	 www.agro.uz.- O‘zbekiston Respublikasi Qishloq xo‘jaligi vazirligining rasmiy sayti.
3	 O‘zbekiston Respublikasi Prezidentining 2017-yil 7-fevraldagi PF-4947-son “O‘zbekiston Respublikasini yanada rivojlantirish bo‘yicha 

harakatlar strategiyasi to‘g‘risida”gi farmonining I ilovasi “2017-2021-yillarda O‘zbekiston Respublikasini rivojlantirishning beshta 

belgilangan [1]. Ushbu vazifalarni samarali yеchim topishi qishloq xo‘jaligida transchegaraviy suv rerurslaridan 
samarali foydalanishni boshqarishda bozor mexanizmlarini qo‘llash yo‘llarini takomillashtirishni taqozo etadi. 

Jahon amaliyotida to‘plangan ilg‘or xorijiy tajribalardan kelib chiqqan holda  respublikamiz qishloq xo‘jaligida 
suv resurslaridan oqilona foydalanishning ilmiy asoslarini takomillashtirish talab qilmoqda. Shu jihatdan xorijiy 
mamlakatlar tajribalari asosida mamlakatimiz qishloq xo‘jaligida transchegaraviy suv rerurslaridan samarali foy-
dalanishni boshqarishda bozor mexanizmlarini qo‘llash yo‘llarini takomillashtirish yuzasidan ilmiy asoslangan 
taklif va tavsiyalar ishlab chiqish bugungi kunning dolzarb masalalaridan hisoblanadi.

M A V Z U G A  O I D  A D A B I Y O T L A R  S H A R H I
Mazkur mavzu doirasida ko‘plab xorijiy va mahalliy iqtisodchi olimlar tadqiqot obyekti sifatida o‘rganilgan. 

Professor V.A Duxovniy “Markaziy Osiyo misolida suv va globallashuv”da asoiy e’tiborni globallashish jarayoni 
hamda moliyaviy institutlarga qaratilgani e’tiborga olganligini ko‘rishimiz mumkin. Bundan kelib chiqib glo
ballashuvning natijadorligi va samaradorligi aynan davlatlararo hamda xalqaro tashkilotlar darajasida ya’ni Bir-
lashgan Millatlar Tashkiloti bilan hamkorlikda yagona konvensiyani qabul qilinishida namoyon bo‘lmoqda  [4]. 
Duxovniy V. A., Sokolov V. Suv resuruslarini integratsiyalashgan holda boshqarish bo‘yicha taklif hamda loy-
ihalarida Markaziy Osiyoda suv-energetika resurslarini hamkorlikda boshqarish sohasida ikki tomonlama va 
ko‘p tomonlama bitimlar va boshqaruv tuzilmasi bo‘yicha ma’lumotlar keltirgan [5].

T A D Q I Q O T  M E T O D O L O G I YA S I
Markaziy Osiyo hamda Mamlakatimizda globallashuv sharoitida transchegaraviy suv resurslardan sama-

rali foydalanishni boshqirishda xalqaro konsepsiya va boshqarish tuzilmasini qayta ko‘rib chiqish hamda inte-
gratsion masalalarini ilmiy va amaliy jihatdan o‘rganishda statistik ma’lumotlar, tanlanma usulda belgilash, 
nazariy falsafiy, obyektiv yondashuv, iqtisodiy tahlil usullaridan foydalanish asosida ilmiy xulosalar shakllantirildi. 
To‘plangan ma’lumotlar asosida tizimli hamda taqqoslama yondashuv kabi uslublardan samarali foydalanildi.

T A H L I L  V A  N A T I J A L A R
Markaziy Osiyoda transchegaraviy suv resurslardan foydalanishda davlatlararo qabul qilingan hujjatlar 

muhim ahamiyat kasb etadi, shuning uchun ham hozirgi davrda markaziy osiyo davlatlarida transchegaraviy 
suv resurslardan foydalanishda Birlashgan Millatlar Tashkiloti doirasida transchegaraviy suv resurslardan 
foydalanish bo‘yicha xalqaro darajada konvensiya ishlab chiqilishiga ehtiyoj sezilmoqda. Xalqaro darajadagi 
konvensiyani ishlab chiqishda barcha Markaziy Osiyo davlatlari bilan kelishilgan holda Afg‘onistonni ham bu 
konvensiyaga qo‘shilishini nazarda tutilish maqsadga muvofiq. Lekin hozirgi paytdagi Afg‘onistondagi vaziyat 
to‘laligicha yaxshilanmaganini hisobga oladigan bo‘lsak kelishuvni amalga oshirishda muammoli vaziyat juda 
ham ko‘p. Aynan muammoni samarali echimi sifatida Markaziy Osiyo davlatlari ya’ni Afg‘oniston ham xalqaro 
darajada ya’ni Birlashgan Millatlar Tashkiloti bilan birgalikda transchegaraviy suvlardan samarali foydalanish 
uchun konvensiya ishlab chiqishlari va kelishilgan holda bu konvensiyani qabul qilish orqali transchegaraviy 
suv resurslardan maqsadli foydalanish imkoniyatlarini amalga oshirish maqsadga muvofiq. Chunki Markaziy 
Osiyo davlatlarining iqtisodiy o‘zish jarayonlari bir biriga bog‘liq ligi aynan birgalikda faoliyat olib borish tizimini 
yaratilishi maqsadga muvofiq. Birlashgan Millatlar Tashkiloti doirasida qabul qilingan konvensiya barcha dav-
latlar belgilangan konvensiya doirasida faoliyat olib borishi natijasida suv transchegaraviy suv resurslardan 
foydalanish hamda har bir respublika uchun limit asosida taqsimlanishi samaradorligi oshadi. 

Hozirgi paytda, Markaziy Osiyo davlatlararo suv resurslarni muvofiqlashtiruvchi komissiya tuzilmasi quy-
idagicha. (1-rasm) 

Birlashgan Millatlar Tashkiloti bilan birgalikda konvensiya ishlab chiqilib, bu konvensiya me’yorlariga rioya 
etilishi hamda Afg‘oniston Islom Amirligini bu konvensiyaga jalb etish hamda Markaziy Osiyo davlatlararo suv 
resurslarni muvofiqlashtiruvchi komissiya tuzilmasi tarkibiga qo‘shishni nazarda tutish maqsadga muvofiqligi 
zaruriyati tug‘ilmoqda, albtta, bu konvensiyani shkllantirish orqali bu davlatlarda mahsulot etishtirish hajmi va 
samaradorligini oshirishga erishiladi, chunki samarali boshqarishning asosi integratsiya asosida yuzaga keladi.

Markaziy Osiyo davlatlararo suv resurslarni muvofiqlashtiruvchi komissiya ta’sis organiga Afg‘oniston 
Islom Amirligini va ijro etuvchi organlariga ham vakillarni qo‘shish nazarda tutilishi maqsadga muvofiq.(2-rasm) 
Bugungi globallashuv va mintaqaviy integratsiyalashuv sharoitida O‘zbekiston transchegaraviy suv resurs-
laridan oqilona foydalanish, bu borada qo‘shni davlatlar bilan umumiy konsensusga erishish siyosatini yurit-
moqda. Markaziy Osiyo davlatlari hamkorligi nuqtai nazaridan mintaqadagi tabiiy suv resurslaridan oqilona 
foydalanishni tashkil etish maqsadida har bir davlat qo‘shni davlatlar bilan o‘zaro manfaatli hamkorlikni yo‘lga 
qo‘yishga intiladi.

ustuvor yunalishi bo‘yicha harakatlar strategiyasi”. lex.uz

Asosiy suv resurslarimiz transchegaraviy bo‘lgan Amudaryo va Sirdaryo daryolarining zimmasiga to‘g‘ri 
kelishi va ularning yuqori oqimida joylashgan qo‘shni davlatlarning suvni boshqarishdagi bir tomonlama xat-
ti-harakatlari respublikamiz suv ta’minotiga jiddiy salbiy ta’sir ko‘rsatmoqda. Jumladan, Tojikistonda va Qirg‘izis-
tonda qurilgan To‘xtagul, Nurek va Qayroqum yirik suv omborlarining irrigatsiya rejimidan energetik rejimga 
o‘tkazilishi daryolar suv oqimining o‘zgarishiga sabab bo‘ldi.

Qo‘shni davlatlarning suv omborlarini energetik rejimda ishlashini quyidagi misollarda aniq ko‘rishimiz 
mumkin. Sirdaryo havzasi bo‘yicha: To‘xtagul suv ombori Norin daryosida joylashgan bo‘lib, 19,5 mlrd.m3 
umumiy suv sig‘imiga ega. Bu mazkur suv omborining suv sig‘imi Norin daryosining yillik oqimidan 1,5 baravar 
ortiqligini ko‘rsatadi.

To‘xtagul suv ombori avvallari irrigatsion rejimda ishlagan, suv omboridan suv chiqarish sug‘orish mav-
sumida, ya’ni yoz oylarida 73 foiz (8,5 mlrd.m3), kuz va qish oylarida esa 27 foiz (3,2 mlrd.m3) ni tashkil qilib, 
daryoning tabiiy rejimiga to‘la mos kelgan. Biroq 1992-yildan boshlab, To‘xtagul suv omborining ishlashini ener-
getik rejimga o‘zgartirilishi, natijada, sug‘orish mavsumida suv omboriga tabiiy ravishda o‘rtacha 9,4 mlrd.m3 
suv kelgan bo‘lsa, suv omboridan bor-yo‘g‘i, 5,3 mlrd.m3 suv chiqarilgan.

Suv resurslardan samarli foydalanishda tejamkor texnologiyalarni qo‘llash orqali qishloq xo‘jalik mahsu-
lotlarini yеtishtirishni ko‘paytirish imkoniyatlari judayam keng. Tomchilatib hamda yomg‘irlatib sug‘orishni lalmi 
yеrlarda joriy etish orqali intensiv bog‘lar va chorvachilikni tashkil etish, ozuqa bazasini yaratish lozim. Bu 
aholini oziq-ovqatga bo‘lgan talabini qondirishga ham xizmat qiladi. Respublikamizda qishloq xo‘jalik mahsulot-
lari ishlab chiqarishning 2016-yilgacha bo‘lgan ko‘rsatkichlar asosida ko‘rishimiz ham mumkin [6].

Bundan tashqari fermer xo‘jaliklar va dehqon xo‘jalilarining qishloq xo‘jaligida tutgan o‘rni hamda suv 
resurslaridan foydalanish muammolari mahsulot yetishtirishdagi ahamiyatida ham ko‘rishimiz mumkin [7].

X U L O S A  V A  T A K L I F L A R
Hozirgi vaqtda yuz berayotgan suv muammosini quyidagi uchta yo‘l bilan hal qilish mumkin:
Birinchidan, Markaziy Osiyo davlatlari va Birlashgan Millatlar Tashkiloti birgalikda transchegaraviy suv 

resurslardan foydalanish bo‘yicha konvensiya qabul qilinishi kerak. Daryo suvini to‘la tartibga solish kerak. 
Daryo suvi suv omborlari qurish yo‘li bilan tartibga solinadi. Suv omborlari qurish ko‘p maqsadlarni ko‘zlaydi. 
Bu qurilish suv ta’minotini yo‘lga qo‘yishi, daryolar suvini tartibga solishi, energiya resurslaridan foydalanishni 
ta’minlashi, sug‘orish va suv chiqarishni rivojlantirish, transport magistrallarini yaratilishi, baliq xo‘jaligini rivo-
jlantirish hamda suv toshqinlari oldini olish kerak.

Ikkinchidan, bu qurilish suv havzalari o‘rtasida suvni qayta taqsimlash yo‘li bilan suv resurslari haddan 
ziyod bo‘lgan rayonlardan ularning anchagina qismini suv xo‘jalik rayonlarga olib borish imkonini beradi. Suv 
resurslarini hudud bo‘yicha qayta taqsimlash ishlari mamlakatimizda ko‘p vaqtdan buyon o‘tkazib kelinadi. 
Hozirgi vaqtda Amudaryo suvining bir qismi Buxoro, Navoiy, Qashqadaryo viloyatlariga yеtkazib berilmoqda. 

Uchinchidan, har bir havza ichida suvni tejab sarflashga qaratilgan suv xo‘jaligi va tashkiliy-iqtisodiy tad-
birlar amalga oshiriladi. Bu tadbirlarga suv xo‘jaligi tizimlarini qayta tuzish, oqova suvlardan takroran foydal-
anish, yangi texnikani, suv xo‘jaligi tashkilotlari bilan suv iste’molchilari o‘rtasida bozor munosabatlarini joriy 
qilish kiradi.

To‘rtichidan, suvga limit asaosida haq to‘lashni bozor mexanizmlarini qo‘llagan holda amalga oshirish.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 2

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


